
Annotatsiya: Ushbu maqolada kredit-modul tizimida bakalavirlarning mustaqil faoliyatini 

tashkil etish metodikasini takomillashtirish yo’llari asosida tashkil etilgan mustaqil ta’lim- 

muvaffaqiyatli bajarilganda talabalarning mustaqilliklarini tarbiyalab borishi haqida atroflicha 

ma’lumotlar beriladi. 

Kalit so’zlar: Ta’lim, kredit- modul, mustaqil ta’lim, bakalavir, guruh. 

Ta’limning kredit-modul tizimida bakalvirning mustaqil faoliyatini tashkil etish 

metodikasini takomillashtirish yo’llari asosida tashkil etilgan mustaqil ta’lim-muvaffaqiyatli 

bajarilganda talabalarning mustaqilliklarini tarbiyalab boriladi. Talabalarga mustaqil ta’limni 

masala ko’rinishida taklif etish, aniq muammoli vaziyatlarda shartlarni izlash yoki ifoda etish 

jarayonida sub’ektlar tomonidan tashkil etuvchi faoliyatini go’yoki talabalar o’rniga o’qituvchi 

bajargandek bo’ladi. Agarda o’qituvchi tomonidan beriladigan ta’limiy mustaqil ishlarni bajarish 

jarayonida talaba yechim yo’lini topa olmasa, u holda aniq vaziyatga duch kelib ushbu mustaqil 

ishni yechimini izlashga imkon beruvchi holga aylantira olmaydi.  

Mustaqil bilim olishda ko’proq shartlari ifoda etilmagan topshiriqlarni bajarishga to’g’ri 

keladi. Mustaqil ta’lim asosida sub’ekt shartlarni o’zgartirishi qonunlari bilan tanishadi, aniq bir 

muammoni tahlil qilish va mustaqil ishini bajarishda mavjud ko’nikma va malakalardan 

foydalanadi.  Mustaqil ishlashni ta’minlashga imkon beradigan mustaqil ta’lim- tushuncha, sabab 

va qadriyatli yo’nalishlarni o’zlashtirishi past darajali va qoniqarsiz bo’lgan talabalar uchun qulay 

sharoitni yaratishni ko’zda tutadi. Mustaqil ta’lim omilining birinchi tamoyillaridan biri – ilmiy 

yo’llarni va ilg’or pedagogik tajribalarni aqliy ravishda o’zlashtirishdir. Ilmiy bilimlar – voqelikning 

haqqoniy in’ikosidir.  

Mustaqil ta’limning ilmiyligi qoidasi o’qituvchining o’quv materialidagi qonuniyatlarning 

aks ettirish, tushunishi, o’zlashtirishi uchun to’g’ri sharoit yaratish maqsadida zarurdir. Ilmiy izoh 

mustaqil ta’limning hamma bosqichlariga har bir guruhda ilmiylik qoidalari vazifalaridan biri – 

nazariy ma’lumotlar tuzulishi, shu ma’lumotlarda tevarak – atrofdagi dunyoni qanchalik chuqur 

aks etganligi nuqtai nazardan bilib olishidir. Shunday ekan, ta’lim tizimida talabalarni ta’lim 

jarayonlarida va mustaqil ishlar faoliyatida erkin, ijodiy, mustaqil fikr yurutishlarida pedagogning 

o’rni kattadir. Ijtimoiy taraqqiyotning har bir davridagi institutning tarixiy tajribasi ta’lim 

vazifasini ma’lum bir tizimsiz bajarib bo’lmasligini ko’rsatadi. Mustaqil ish – uning tizimli, izchil 

bo’lishi bilan bog’liqdir. Izchillikning xarakteri belgisi shundaki, u talabalarning oldindan 

o’zlashtirgan bilim va malakalari zamirida yangi bilim, ko’nikma, malakalarni yana ham 

chuqurlashtirishi, kengaytirishi va mustahkamlashni ta’minlashga qaratilgandir. 

Talabalarning mustaqil, ijodiy faoliyatini shu faoliyatga xizmat qilinganligi va hayot bilan 

bog’langanligi sababli bu bilimlarini egallash uchun ularning mazmunini o’zlashtirib olishgina 

emas, balki bilimlarini amalda qo’llay bilishga yordam beradi. Mustaqil ishlarni tashkil etishda 

guruh a’zolari orasida vazifalar aniq tasdiqlansa, o’zaro hamkorlik yo’lga qo’yilsa, samarali 

natijalar beradi. Talabalarni mustaqil ishlirini tashkil etishda quyidagi elementlar hisobga 

olinmog’i zarur: 

1. Talabalarni guruhlarda ishlashga tayyorlash, o’quv topshiriqlarini aniq qo’shish, guruhda 

ishlash bo’yicha tushuncha berish, reglament o’rgatish. 

2. O’quv topshiriqlarini bajarish bo’yicha reja tuzish, uni muhokama etish. Uni hal etish 

yo’llarini aniqlash va ishni olib borish bo’yicha o’zaro vazifalarni taqsimlash. 

3. O’quv topshiriqlarini bajarish bo’yicha ishni tashkil eta olish. 

4. Guruhdagi ishni tashkil etishda ish jarayoni va a’zolar ish joylarini kuzatish va zarur 

hollarda yordamga kelish. 

5. Guruhlarda topshiriqlarni bajarish natijalari bo’yicha axborot berish, guruhda 

munozaralar o’tkazish, ish jarayonini borishiga qo’shimcha va tuzatishlar kiritib borish. O’qituvchi 

tomonidan ishning natijalari bo’yicha xulosalar chiqarish va yakun yasash. 

6. Guruhda topshiriqlarni bajarish jarayonida o’zaro tekshiruv va nazorat olib borishni 

yo’lga qo’yish. 

7. Har bir guruhning ish natijalariga, guruh ishiga tahliliy baholar berish. 

Umuman, o’quv predmetlari bo’yicha beriladigan topshiriqlarning qiyinchilik darajasiga 

qarab guruhda ijodiy muhit yaratiladi. Ta’lim – tarbiya jarayonini tashkil etishda pedagog dastlab 

ta’lim – tarbiya mazmuniga, ilmiy, zamonaviyligiga, DTSga mosligiga e’tiborni qaratishi lozim. 

Treninglar – qo’shimcha ta’lim olishning asosiy formalaridan bo’lib, unung o’zaro xosligi shundaki, 

talabalar vaqtdan unumli foydalanishni, mustaqil ishlash, qarorlar qabul qilishni o’rganadi. 

Masalan, guruhiy munozaralar, o’yin asosidagi metodlar, vaziyatlarni modullashtirish, inson 

sezgilarini rivojlantirish texnikalari, mediativ texnikalar va boshqalar. Trening samarali kechishi 

yangi ko’nikmalarni egallash, ijodiy, mustaqil faoliyatning rivojlanishiga olib keladi.  

- Bu shaklda talabalar guruhlarga bo’linib, har bir guruhga aniq, alohida vazifalar beriladi. 

- Har bir guruh alohida  (ya’ni bir xil  yoki tabaqalashgan) topshiriqlar ustida ishlaydi. 

- Topshiriq o’zaro muloqotga asoslanadi yoki biror yetakchi rahbarligida tashkil etiladi. 

- Guruglarda topshiriq shunday amalga oshiriladiki, mashg’ulot yakunida har bir 

ishtirokchi yoki guruh a’zosining qanchalik hissa qo’shganini hisobga olinadi. 

Guruhlar turli kattalikda shakillantirilishi mumkin. Odatda guruhlarda 4-6 nafar a’zo 

ishtirok etadi. Guruhni shunday shakillantirish kerakki, har bir guruh tarkibida mustaqil ishlash 

ko’nikmalariga ega bo’lgan talabalarning bo’lishi kutilgan natijalar beradi. Guruhli o’quv – biluv 

faoliyati labaratoriya ishlari, amaliy mashg’ulotlar, tabiiy fanlardan tashkil etilgan amaliyot, nutq 

tabiiy fanlardan tashkil etilgan amaliyot, nutq o’stirish mashg’ulotlari (dialog) matnlarni 

o’zlashtirish, tarixiy materiallarni o’rganishi va pedagogika darslarida juda qo’l keladi. O’qituvchi 

talabalar bilan mavzu yuzasidan fikr almashinadi. Ijodiy ishlar berish orqali amalga oshiradi. Yangi 

texnologiyalar asosida amaliy mashg’ulotlarni tashkil etish talabalarni dars jarayonini 

o’zlashtirishga qulay muhit yaratiladi, o’zaro fikr almashishlariga imkon beradi. Har bir ishtirokchi 

ta’lim mazmunini mualliflardek his etadilar. Ta’lim mazmunini to’la o’zlashtirishga erishadilar. 

Barchani qiziqtirish, qobiliyatlaridan qat’iy nazar bir xilda, bir maqsad yo’lida izlanish, fikrlash, 

ishlashga undaydi.  

Shuning uchun amaliy mashg’ulotlardan savol-javoblar, laboratoriya ishlari, mashqlar 

yechish iloji boricha talaba shaxsiga yo’naltirilgan bo’lishi maqsadga muvofiqdir.  

Xulosa o’rnida shuni ta’kidlash mumkinki, amaliy mashg’ulotlar boror faoliyat yoki 

muammoni o’zaro muloqotga, o’zaro muomalada, o’zaro bahs – munozara, debat usulida, fikrlash 

asosida hamjihatlik bilan hal qilish asosida tashkil qilinishi maqsadga muvofiq bo’ladi. 

